
1. ზოგადი დებულება
საქართველოს თასის გათამაშება ტარდება ყოველწლიურად საქართველოს ფუტსალის ასოციაციის მიერ. 

2.  მიზნები და ამოცანები
საქართველოს თასის 2013/2014 წლების სეზონის გათამაშება მიზნად ისახავს:
2.1
საქართველოში ფუტსალის განვითარებას;
2.2
ჯანსაღი ცხოვრების წესის პოპულარიზაციას;
2.3
თასის მფლობელის გამოვლენას.
3. შეჯიბრების ხელმძღვანელობა
3.1
ფუტსალის კლუბებს (გუნდებს) შორის საქართველოს თასის (შემდგომში ტურნირი) გათამაშებას ხელმძღვანელობს საქართველოს ფუტსალის ასოციაცია (შემდგომში სფა), ხოლო ჩატარების ორგანიზება ევალება მოთამაშეთა სტატუსის და საშეჯიბრო კომიტეტს (შემდგომში ორგანიზატორი).
3.1 ტურნირში მონაწილეობენ ფუტსალის პროფესიული და სამოყვარულო გუნდები.
3.2 ტურნირის კალენდარი წარმოადგენს სფა-ს საკუთრებას.
3.3 სფა ფლობს ტურნირის მატჩები ტრანსლირების უფლებას.
3.4 გუნდებს ტურნირის ჩატარების დარბაზში საკუთარი სარეკლამო ბანერების განთავსების უფლება აქვთ მხოლოდ სფა-სთან შეთანხმებით. 
3.5 მატჩების ჩატარების დრო განსაზღვრულია კომიტეტის მიერ.
4.  ტურნირის ჩატარების სისტემა
4.1 ტურნირი ტარდება პლეი ოფის სისტემით.
4.2 მერვედფინალამდე გამარჯვებული გამოვლინდება ერთი მატჩის შედეგად.
4.3 მერვედფინალიდან გამარჯვებული გუნდები გამოვლინდებიან ორი მატჩის ჯამში.
4.4 ფინალში გამარჯვებული გამოვლინდება სამი მატჩის ჯამში.
5. ტურნირის ჩატარების პირობები
5.1 საქართველოს თასის გათამაშებაში გუნდები წყვილდებიან წილისყრის შედეგად, წინასწარ მომზადებული ბადის მიხედვით. წილისყრისას ხდება გუნდების განთესვა სფა-ს ოფიციალური რეიტინგის შესაბამისად.
5.1.1 მერვედფინალამდე მატჩის ფრედ დასრულების შემთხვევაში გამარჯვებული გამოვლინდება  ფიფას წესებით შესრულებული პენალტების სერიით.
5.1.2 მერვედფინალში, მეოთხედფინალში და ნახევარფინალში თუ გუნდები ორი მატჩის ჯამში დააგროვებენ თანაბარ ქულებს, გამარჯვებული გამოვლინდება ბურთების უკეთესი შეფარდების მიხედვით.
5.1.3 სტუმრის და მასპინძლის სტატუსი პირობითია. ორი მატჩის ჯამში ბურთების შეფარდების დათვლისას პირობიტად სტუმრად გატანილ გოლებს უპირატესობა არ ენიჭება. 
5.2 გუნდის ოფიციალური წარმომადგენელი ვალდებულია მატჩის დაწყებამდე 30 წუთით ადრე მატჩის ტექნიკურ ოქმში მონიშნოს სასტარტო ხუთეული. ყოველ მოთამაშეს ოქმში შეტანილი ნომრის შესაბამისად უნდა ჰქონდეს ნომერი მაისურზე.
5.3 თამაშის ოქმს პირველი ავსებს პირობითად სტუმარი გუნდის წარმომადგენელი.  

5.4 თამაშის ოქმს დაწყებამდე ხელს აწერენ გუნდების წარმომადგენლები და პირველი მსაჯი. მატჩის ოქმში შეყვანილი უნდა იყვნენ გუნდების ოფიციალური პირები (სახელი, გვარი, თანამდებობა), რომლებიც თამაშის დროს სხდებიან სპეციალურად გამოყოფილ ტექნიკურ ზონაში. გაძევებულ მოთამაშეს სათადაროგოთა შორის ყოფნა ეკრძალება.
5.5 მატჩის დელეგატი ვალდებულია თამაშის დაწყებამდე შეამოწმოს მოთამაშეთა პირადობის მოწმობები. ის მოთამაშე, რომელსაც არ გააჩნია პირადობის მოწმობა, თამაშზე არ დაიშვება. 
5.6 მსაჯები ეცნობიან მოთამაშეთა სათამაშო ფორმის ფერებს. თუ სათამაშო ფორმა ერთნაირია, მსაჯების მოთხოვნით ფორმა უნდა გამოიცვალოს პირობითად სტუმარმა გუნდმა. მატჩზე სათამაშო ფორმის ფერებს ირჩევს პირობიტად მასპინძელი გუნდი.
5.7  ტურნირი ტარდება სფა-ს საკუთრებაში არსებული ბურთებით.
5.8 თამაშის დროს ნებადართულია მოთამაშეთა შეუზღუდავი რაოდენობით შეცვლა.
5.9 თამაშის დროს მოედნის პერიმეტრზე ყოფნის უფლება აქვთ მხოლოდ ფოტოგრაფს და ოპერატორს. ტექნიკურ ზონაში დგომის უფლება აქვს მხოლოდ გუნდის მთავარ მწვრთნელს.
5.10 გუნდებს თამაშის გადატანის მოთხოვნის უფლება არ აქვთ.
5.11 გუნდები ვალდებულები არიან განაცხადონ თანხმობა ტურნირში მონაწილეობაზე 2014 წლის 12 მარტამდე.
5.12 ტურნირში მონაწილეობისთვის გუნდები სამონაწილეო შესატანს არ იხდიან.
5.13 მეკარის ფორმის ფერები მკვეთრად უნდა გამოირჩეოდეს მოედნის მოტამაშის ფორმის ფერებისგან.
5.14 გუნდს უნდა გააჩნდეს ორი მკვეთრად განსხვავებული ფერის ფორმა (მაისური, შორტი, გეტრი, მეკარის ფორმა), რომელიც ტურნირის წილისყრაზე უნდა წარუდგინოს კომიტეტს.
5.15 მატჩის დელეგატი ვალდებულია თამაშის დაწყებამდე ჩაატაროს თათბირი, რომელშიც მონაწილეობას მიიღბენ ორივე გუნდის ოფიციალური წარმომადგენლები და მსაჯები.
5.16 მატჩების დაწყების დროს განსაზღვრავს სფა.
5.17 მატჩზე მითითებულ დროს რომელიმე გუნდის გამოუცხადებლობის შემთხვევაში დელეგატი და პირველი მსაჯი ვალდებულები არიან შეამოწმონ მატჩზე მისული გუნდის მატჩუსთვის მზადყოფნა.
5.18 ზემოთ ჩამოთვლილი პუნქტების შეუსრულებლობის შემთხვევაში მატჩის დელეგატს და პირველ მსაჯს უფლება აქვთ არ ჩაატარონ მატჩი. საკითხი განსახილველად გადაეცემა სფა-ს.
6. გუნდების განაცხადების გაფორმება
6.1 გუნდების განაცხადების მიღებას და მოთამაშეთა დამტკიცებას აწარმოებს კომიტეტი.
6.2 სადავო საკითხებს განიხილავს კომიტეტი, რომლის გადაწყვეტილებაც საბოლოოა.
6.3 გუნდების ტურნირში მონაწილედ მიღება ხდება მას შემდეგ, რაც გუნდები წარმოადგენენ სარეგისტრაციო საბუთებს.
6.4 ყველა გუნდი ვალდებულია დადგენილი განრიგის მიხედვით კომიტეტში წარადგინონ:
· ოფიციალური წერილი ტურნირში მონაწილეობის შესახებ (2014 წლის 12 მარტამდე);
· სათამაშო ფორმის ორი მკვეთრად განსხვავებული კომპლექტი (ოფიციალურ შეხვედრაზე);
· გუნდის განაცხადი სფა-ს დადგენილი ფორმით (ოფიციალურ შეხვედრაზე);
· მოთამაშეთა პირადობის მოწმობების ასლები(ოფიციალურ შეხვედრაზე);
6.5 მოთამაშეს აქვს ტურნირში მონაწილეობის უფლება მას შემდეგ, რაც კომიტეტი შეამოწმებს ყველა გუნდის საერთო განაცხადებს.
6.6 ტურნირის მსვლელობისას გუნდის განაცხადში შეიძლება შეყვანილი იყოს 20 მოთამაშე.
6.7 ტურნირის მსვლელობისას გუნდიდან გუნდში მოთამაშის გადასვლა ნებადართული არ არის.
6.8 გუნდის განაცხადი მოწმდება გუნდის ხელმძღვანელის ხელმოწერით.
6.9 გუნდს შეიძლება ჰყავდეს მოთამაშე მწვრთნელი.
7. სადისციპლინო სასჯელი
(სადისციპლინო კოდექსი თან ერთვის)
7.1 სფა-ს სადისციპლინო კომიტეტი უფლებამოსილია, თამაშამდე, თამაშის დროს და თამაშის შემდეგ მომხდარი უდისციპლინობისთვის დამნაშავე  მწვრთნელის, მოთამაშის, გუნდის, გულშემატკივრის და გუნდის ოფიციალური წარმომადგენლების მიმართ გამოიტანოს სადისციპლინო სასჯელი.
7.2 გუნდის წარმომადგენლების მიერ ტურნირის დისკრედიტაციისას, რომელზეც ვრცელდება ამ კოდექსის მოქმედება, ასევე ზემოაღნიშნულ პირთა მიერ სფა-ს, მსაჯების და მოწინააღმდეგე გუნდების მიმართ ნებისმიერი საჯარო ფორმით არაკორექტული, შეურაცხმყოფელი განცხადებების გაკეთების და/ან პროვოკაციული აგიტაციის შემთხვევაში (მაგ. ფიზიკური ანგარიშსწორების ქადაგება, მატჩის მონაწილეთა ან მაყურებელთა გაღიზიანება, მოწოდება არასპორტული საქციელისკენ და სხვა), განცხადების უშუალო ავტორს აეკრძალება საქმიანობა ტურნირის დასრულებამდე.
7.3 თუ მატჩი არ დამთავრდა (ჩაიშალა) ან ჩამთავრდა ფიქტიურად, არანორმალურ ვითარებაში, როდესაც ზეწოლის გამო მსაჯებს არ აქვთ საშუალება შეწყვიტონ მატჩი, დამნასავე გუნდის ხელმძღვანელების, მოთამაშეების თუ გულშემატკივართა მიზეზით, მათჩის დელეგატის და პირველი მსაჯის მოხსენებითი ბარათების საფუძველზე დამნაშავე გუნდს ჩაეთვლება წაგება 0:5, ხოლო მეტოქე გუნდს მიენიჭება მოგება 5:0. განსაკუთრებულ შემთხვევებში შეიძლება ორივე გუნდს ჩაეთვალოს წაგება 0:5.
7.4 თუ მატჩში მონაწილეობა მიიღო მოთამაშემ, რომელსაც არ ჰქონდა თამაშის უფლება, გუნდს ჩაეთვლება წაგება 0:5, ხოლო მოწინააღმდეგე გუნდს ცაეთვლება მოგება 5:0.
7.5 თუ პირობითად სტუმარ გუნდს არ აქვს პირობითად მასპინძელი გუნდისგან განსხვავებული ფორმა, სტუმარი გუნდს მიეცემა პირობითი დისკვალიფიკაცია. განმეორების შემთხვევაში გუნდი მოიხსნება გათამაშებიდან.
7.6 გუნდს, რომელიც არ გამოცხადდება მატჩზე, ჩაეთვლება წაგება 0:5.
7.7 თუ გუნდი არ გამოცხადდება ორმატჩანი დაპირისპირების პირველ მატჩზე, საპასუხო შეხვედრაში მას მომდევნო ეტაპზე გასასვლელად სჭირდება 6 და მეტი ბურთის სხვაობით მოგება. იმ შემთხვევაში, თუ ასეთი გუნდი საპასუხო მატჩს მოიგებს ხუთი ბურთის სხვაობით, პენალტების სერია არ ინიშნება და მომდევნო ეტაპზე გადის მოწინააღმდეგე გუნდი.
7.8 თუ გუნდი არ გამოცხადდება ორმატჩიანი დაპირისპირების საპასუხო მატჩზე, მომდევნო ეტაპზე გადის მოწინააღმდეგე გუნდი პირველი მატჩის შედეგის მიუხედავად.  
7.9 გუნდი, რომელიც არ გამოცხადდება მატჩზე, ვალდებულია აუნაზღაუროს ორგანიზატორებს გაწეული ხარჯები.
7.10 ტურნირის მატჩებზე მიღებული სადისციპლინო სასჯელი (გაფრთხილება, გაძევება) არ გადადის სხვა შეჯიბრებებზე და პირიქით.
7.11 კომიტეტი უფლებამოსილია დასაჯოს ე.წ. გარიგებულ თამაშებში მონაწილე გუნდები:
ა. ჩაუთვალოს დამარცხება;
ბ. დააკლოს ქულები;
გ. განიხილოს გუნდის (გუნდების ტურნირიდან მოხსნის საკითხი). აღნიშნული საკითხის განხილვისას კომიტეტი ხელმძღვანელობს მატჩზე მივლინებული სფა-ს წარმომადგენლის, დელეგატის, მსაჯთა დამკვირვებლის და მსაჯების წერილობითი მოხსენებით.
7.12 დამნაშავე მოთამაშეს ეკრძალება მისი საკითხის განხილვამდე ტურნირში მონაწილეობის მიღება.
8. შეჯიბრების ჩატარების ადგილი
8.1 ტურნირი ტარდება სპორტკომპლექს არენას სპორტულ დარბაზში. 
8.2 დარბაზის მზადყოფნას ყოველი მატჩის წინ ამოწმებს დელეგატი.
8.3 მატჩის გადატანა შესაძლებელია ფორსმაჟორული მდგომარეობისას, რომლის წინასწარ გათვალისწინება შეუძლებელია. ასევე ისეთი მიზეზების გამო, რომელიც მსაჯის და დელეგატის აზრით საშიშროებას წარმოადგენს მოტამაშეთა ჯანმრთელობისთვის.
8.4 მატჩის დელეგატი და პირველი მსაჯი ვალდებულნი არიან ყველა ღონე იხმარონ მატჩის ჩასატარებლად, რის შესახებაც დაუყოვნებლივ უნდა აცნობონ სფა-ს გამგეობას.
9. მსაჯობა
9.1 ტურნირს მოემსახურებიან სფფ-ს სამსაჯო კომიტეტის მიერ დანიშნული მსაჯები.
9.2 მსაჯობა ხორციელდება ფიფას ფუტსალის წესების შესაბამისად, სათამაშო დროის გარდა - ტაიმის ხანგრძლივობაა 20 წუთი სუფთა დროის გარეშე.
9.3 გუნდებს უფლება არ აქვთ მოითხოვონ მატჩზე დანიშნული მსაჯების შეცვლა.
9.4 მატჩზე დანიშნული მსაჯები, რომლებიც სხვადასხვა საპატიო მიზეზით ვერ შეძლებენ თამაშის მომსახურებას, ვალდებულნი არიან დაუყოვნებლივ შეატყობინონ კომიტეტს.
9.5 მატჩზე მსაჯის გამოუცხადებლობის შემთხვევაში მის მოვალეობას ასრულებს მესამე მსაჯი, ხოლო მესამე მსაჯის მოვალეობას ასრულებს დელეგატი.
9.6 მატჩზე მსაჯთა ბრიგადის გამოუცხადებლობის შემთხვევაში დელეგატმა უნდა აცნობოს კომიტეტს, რის შემდეგაც სფა მიიღებს საბოლოო გადაწყვეტილებას.
9.7 მატჩზე დანიშნული მსაჯთა ბრიგადა ვალდებულია დაესწროს მატჩისწინა თათბირს.
9.8 თამაშის დაწყებამდე მსაჯთა ბრიგადა ვალდებულია შეამოწმოს კარების კონსტრუქცია.
9.9 მსაჯი ვალდებულია მატჩის ტექნიკურ ოქმში აღრიცხოს მოთამაშეთა გაფრთხილებები და გაძევებები მიზეზის მითითებით, ასევე მატჩის დროს მომხდარი საგანგებო შემთხვევაა შესახებ და დაურთოს საკუთარი მოხსენებითი ბარათი, რომელსაც წარუდგენს კომიტეტს.
9.10 ექსტრემალური სიტუაციის გამო თამაშის დაწყების ან დაწყებული თამაშის შეწყვეტის საკითხს წყვეტენ პირველი მსაჯი და დელეგატი.
9.11 პირველი მსაჯი ვალდებულია მატჩის ჩატარების დღესვე ჩააბაროს მატჩის ოქმი კომიტეტს. ოქმის შევსების ხარისხზე პასუხისმგებელია პირველი მსაჯი.
9.12 მატჩისთვის განკუთხნილ დროა აღრიცხავს ტაიმკიპერი. ჯარიმებს აღრიცხავს მესამე მსაჯი.
10. დელეგატი
10.1 ტურნირის მატჩების უკეთ ორგანიზებისთვის და მატჩის მონაწილეთა უსაფრთხოების დაცვის მიზნით მატჩებზე ინიშნება დელეგატი.
10.2 დელეგატი ვალდებულია გაეცნოს და დარწმუნდეს დარბაზის მზადყოფნაში მატჩის ჩასატარებლად.
10.3 მატჩის დელეგატს ნიშნავს კომიტეტი.
10.4 მატჩის დელეგატი ატარებს მატჩისწინა თათბირს.
10.5 მატჩის დელეგატი პასუხისმგებელია მატჩის საორგანიზაციო საკითხების მოგვარებაზე. ის უსაფრთხოების საკითხებზე თანამშრომლობს დარბაზის ადმინისტრაციასთან.
11. მსაჯთა დამკვირვებელი
11.1 ტურნირის მატჩებზე მსაჯთა უკეთ მომსახურების და მათი შეფასების მიზნით  მატჩებზე ინიშნება მსაჯთა დამკვირვებელი.
11.2 მატჩის მსაჯთა დამკვირვებელს ნიშნავს კომიტეტი.
11.3 მსაჯთა დამკვირვებელი ესწრება მატჩისწინა თათბირს.
11.5 მატჩის მსაჯთა დამკვირვებელი პასუხისმგებელია მატჩის მსაჯების შეფასებაზე დადგენილი კრიტერიუმების მიხედვით.

11.6
მსაჯთა დამკვირვებელი შფასების ოქმს წარუდგენს სფა-ს სამსაჯო კომიტეტს.

12. ტაიმკიპერი
12.1 მატჩისთვის განკუთვნილ დროს აღრიცხავს ტაიმკიპერი.
12.2 ტაიმკიპერი საათს აჩერებს შემდეგ შემთხვევებში:
ა.
როდესაც მოედანზე შესულია ექიმი;

ბ.
თამაში შეჩერებულია არასპორტული მიზეზით;

გ.
10-მეტრიანი ან 6-მეტრიანი საჯარიმო დარტყმის დანიშვნისას;

დ.
წუთშესვენების დროს.
12.3 მატჩის ტაიმკიპერს ნიშნავს კომიტეტი.
12.4 ტაიმკიპერის მიერ დროის ათვლის სისწორე არ პროტესტდება.
12.5 მატჩის დროის კორექტირება შეიძლება მხოლოდ ტაბლოს ტექნიკური გაუმართაობის შემთხვევაში.
13. საჩივრის შეტანის წესი
13.1 გუნდის ხელმძღვანელობა ვალდებულია თამაშის დამთავრებისთანავე გააფრთხილოს დელეგატი, პირველი მსაჯი და მოწინააღმდეგე გუნდი საჩივრის შეტანის თაობაზე. გასაჩივრებული მატჩის თაობაზე წერილობითი საჩივარი წარდგენილი უნდა იქნას იმავე დღეს სფა-ში. 
13.2 აღნიშნული მოთხოვნების შეუსრულებლობის შემთხვევაში საჩივარი განსახილველად არ მიიღება.
13.3 არ მიიღება საჩივრები მატჩის დროს მსაჯის შემდეგ გადაწყვეტილებებზე:
ა.
დანიშნა თუ არ დანიშნა თავისუფალი, საჯარიმო დარტყმა ან პენალტი;
ბ.
ბურთის გადასვლა მოედნის ფარგლებს გარეთ;
გ.
ჩათვლილ ან არჩათვლილ გოლზე;
დ.
გაფრთხილებაზე ან გაძევებაზე.
13.4 საჩივრის განხილვისას განიხილება მხოლოდ დელეგატის და მსაჯების მოხსენებითი ბარათები.
13.5 ვიდეოჩანაწერი შეიძლება გამოყენებულ იქნას მხოლოდ და მხოლოდ სადისციპლინო საკითხების შესასწავლად.
13.6 ტურნირის მატჩი მსაჯის შეცდომის გამო არ გადათამაშდება.
14. გაუთვალისწინებელი შემთხვევები
14.1 გაუთვალისწინებელი შემთხვევების დროს სფა-ს გამგეობას აქვს უფლება მიიღოს შესაბამისი გადაწყვეტილებები.
15. დაჯილდოვება
15.1 ტურნირში გამარჯვებული გუნდი ჯილდოვდება საქართველოს თასით, მედლებით და დიპლომით.
15.2 ფინალისტი ჯილდოვდება მედლებით და დიპლომით.
15.3 ტურნირის პარტნიორებს უფლება აქვთ დააწესონ სხვა სპეციალური პრიზები.
სადისციპლინო კოდექსი
1. ზოგადი დებულებები
1.1Fტურნირში მონაწილე ყველა გუნდი ვალდებულია მატჩები ჩაატაროს რეგლამენტით გათვალისწინებული მოთხოვნების შესაბამისად.
1.2 სადისციპლინო კოდექსის დებულებათა შესრულებას უზრუნველყოფს სფა-ს სადისციპლინო კომიტეტი, რომელიც ყოველი სათამაშო დღის შემდეგ განიხილავს თამაშამდე, თამაშის დროს და თამაშის შემდეგ მომხდარ დარღვევებში დამნაშავე მწვრთნელის. მოთამაშის, კლუბის წარმომადგენლის და გულშემატკივრის მიერ საზოგადოებრივი წესრიგის დარღვევის ფაქტებს და კოდექსის თანახმად ადგენს დისციპლინარულ სანქციებს.
1.3
საჩივრის შეტანის წესი განსაზღვრულია ტურნირის რეგლამენტით.
1.4 სადისციპლინო კომიტეტის დადგენილებით უკმაყოფილო გუნდს უფლება აქვს მიღებული დადგენილება გაასაჩივროს სფა-ს გამგეობაში.
2. სადისციპლინო სანქციები კლუბების მიმართ
2.1 ძირითად დარღვევებად მიიჩნევა:
ა. კლუბის წარმომადგენლების, მოთამაშეების და გულშემატკივრების მიერ კომიტეტის წარმომადგენლების, მსაჯების, გუნდების და ცალკეული მოთამაშეების დაშინება, ფიზიკური შეურაცხყოფა. მათ მიმართ ფსიქოლოგიური ზეწოლა, მატჩის ნორმალურად ჩატარებაში ხელის შეშლა, ტურნირის რეგლამენტით გათვალისწინებული მოთხოვნების შეუსრულებლობა.
ბ. დარბაზში და მის მიმდებარე ტერიტორიაზე არეულობის და უწესრიგობის პროვოცირება და მოწყობა. გუნდების წარმომადგენელთა და მაყურებელთა მოედანზე შეჭრა. სხვადასხვა საგნების სროლა, მატჩის დროებით შეწყვეტა ან ჩაშლა.
გ. გუნდის მიერ (ხელმძღვანელთა ან ცალკეული მოთამაშეების წაქეზებით) მატჩის დამთავრებამდე სათამაშო მოედნის გარკვეული ხნით მიტოვება ან საერთოდ მატჩის ჩაშლა.
2.3 კლუბის წარმომადგენლებისა (მათ შორის მწვრთნელების და მოთამაშეების) და გულშემატკივართა მიერ მსაჯებისთვის ფიზიკური შეურაცხყოფის მიყენების, ასევე კლუბის გულშემატკივრების მხრიდან მსაჯების და მოთამაშეების მიმართ სხვადასხვა საგნების სროლის შემთხვევაში შემთხვევაში კლუბი დაისჯება გათამაშებიდან მოხსნით, ხოლო ცალკეულ პირთა მიმართ დამატებით გამოიყენება სადისციპლინო კოდექსის შესაბამისი სასჯელი. 
2.4 კლუბის წარმომადგენლების ან გულშემატკივრების მოედანზე შეჭრისა და მატჩის დროებით შეწყვეტის შემთხვევაში კლუბი დაისჯება 1 ქულის დაკლებით.
2.5 კლუბის წარმომადგენლების ან გულშემატკივრების მოედანზე შეჭრისა და მატჩის ჩაშლის შემთხვევაში გუნდს ჩაეთვლება წაგება 0:5 და დამატებით დაისჯება 1 ქულის დაკლებით.
2.6 თუ მატჩის დროს წესრიგის დარღვევაში ორივე გუნდი თანაბრად იღებს მონაწილეობას მათ მიმართ სანქციებიც შსაბამისად იქნება გამოყენებული.
3. სადისციპლინო სანქციები კლუბების წარმომადგენელთა და მოთამაშეთა მიმართ
თამაშამდე, თამაშის დროს და თამაშის შემდეგ წესრიგის დამრღვევი კლუბის წარმომადგენლების, მოთამაშეების და მწვრთნელების მიმართ შეიძლება გამოყენებულ იქნას შემდეგი სადისციპლინო სანქციები:
3.1
ყოველი ორი გაფრთხილების შემდეგ მოთამაშეს ეძლევა ერთმატჩიანი დისკვალიფიკაცია.
3.2 თამაშის დროს, სათამაშო ეპიზოდში (ბოლო იმედის ჯარიმა, შეგნებულად ხელით თამაში შეტევის ჩაშაშლელად და სხვა) ორი გაფრთხილებით ან წითელი ბარათით გაძევებული მოთამაშე დისკვალიფიცირებული იქნება ერთი მატჩით.
3.3 მსაჯის გადაწყვეტილების გაპროტესტებისთვის ან მსაჯთან კამათისთვის გაძევებული მოთამაშე დისკვალიფიცირებული იქნება ერთი მატჩით.
3.4 არასპორტული საქციელისთვის (მაგ. ტაშის დაკვრა, უხამსი ჟესტი და სხვა) გაძევებული მოთამაშე დისკვალიფიცირებული იქნება ორი მატჩით. მოთამაშის (გუნდის წარმომადგენლის) მოედანზე შეჭრისთვის და მატჩის დროებით შეწყვეტის შემთხვევაში მოთამაშე დისკვალიფიცირებული იქნება სამი თამაშით.
3.5 შეგნებულად უხეში თამაშისთვის გაძევებული მოთამაშე, რომლის მოქმედებასაც შეეძლო გამოეწვია მოწინააღმდეგე მოთამაშის ტრავმა, დისკვალიფიცირებულ იქნება ორი მატჩით.
3.6 მაყურებელთა მიმართ შეუფერებელი მოქცევისთვის გაძევებული მოთამაშე დისკვალიფიცირებული იქნება ორი თამაშით. ხულიგნური მოქცევისთვის - სამი თამაშით. იმ შემთხვევაში, თუ არასპორტული თუ ხულიგნური ქცევა გამოიწვევს დარბაზში საზოგადოებრივი წესრიგის დარღვევას და შემდგომ გართულებას დამნასავე პირი დისკვალიფიცირებული იქნება ტურნირის ბოლომდე.
3.7 მოედანზე გინებისთვის, მოწინააღმდეგე გუნდის (ასევე თანაგუნდელის) სიტყვიერი შეურაცხყოფისთვის გაძევებული მოთამაშე დისკვალიფიცირებული იქნება ორი თამაშით.
3.8 მსაჯების და ოფიციალური პირების სიტყვიერი შეურაცხყოფისთვის გაძევებული მოთამაშე დისკვალიფიცირებული იქნება სამი თამაშით. 
3.9
მოწინააღმდეგე ან საკუტარი გუნდის წარმომადგენლის მიმართ არაეთიკური საქციელისთვის (მაგ. შეფურთხება, ბურთის ან რაიმე საგნის სროლა, ხელის კვრა და სხვა) დამნაშავე პირი დისკვალიფიცირებული იქნება ტურნირის ბოლომდე.
3.10  მსაჯების, სფა-ს და კომიტეტის წარმომადგენლების ფიზიკური შეურაცხყოფისთვის ან შეურაცხყოფის მცდელობისთვის გაძევებული მოთამაშე დისკვალიფიცირებული იქნება ტურნირის ბოლომდე.
შენიშვნა: ჩამოთვლილი სადისციპლინო სანქციები გამოიყენება დამრღვევი კლუბის წარმომადგენელთა და მწვრთნელთა მიმართაც.
წესრიგის დამრღვევი კლუბების წარმომადგენლების და მოთამაშეების მიმართ სადისციპლინო სანქციები გამოიყენება იმ შემთხვევებშიც, თუ ისინი სხვადასხვა მიზეზების გამო მსაჯის მიერ არ იყვნენ გაძევებულები მოედნიდან (მაგ. მსაჯმა ვერ შენიშნა დარღვევა).
განსაკუთრებულ შემთხვევებში სადისციპლინო კომიტეტს შეუძლია შეუმციროს დამნაშავეს სადისციპლინო სანქციის ზომა.
სადისციპლინო კომიტეტი საკითხების განხილვისას ეყრდნობა შემდეგ დოკუმენტებს და მოქმედებს შემდეგი წესით:
1.
მატჩის დელეგატის, კომიტეტის ოფიციალური წარმომადგენლების, მსაჯების მოხსენებით ბარათებს;
2.
დაინტერესებული კლუბების ან ცალკეული პირების მიერ წარდგენილ დოკუმენტებს;
3.
ვიდეოჩანაწრრი შეიძლება გამოყენებულ იქნას მხოლოდ სადისციპლინო საკითხების შესასწავლად;
4.
საჭიროების შემთხვევაში სფა მოიწვევს საკითხის განხილვისთვის საჭირო ყველა პირს;
5.
სადისციპლინო კომიტეტი სხდომაზე გამონაკლისის გარდა არ განიხილავს მსაჯობის საკითხს;
6.
სადისციპლინო კომიტეტი მიღებული დადგენილების შესახებ აცნობებს დაინტერესებულ მხარეებს;
7.
განსაკუთრებულ შემთხვევებში სადისციპლინო კომიტეტი საკითხს განსახილველად გადასცემს სფა-ს გამგეობას.






